
 

 

Tîm Cefnogi Taliadau 

Uniongyrchol 

Newyddlen Hydref/ Gaeaf 2022 

Roeddem eisiau cymryd y cyfle yn y rhifyn hwn i ffocysu ar rôl y cyflogwr a’r gefnogaeth sydd ar 

gael.  

Rydym yn deall bod derbyn y rôl hon yn ymddangos yn anodd ond rydym bob amser yn edrych 

ar ffyrdd i gefnogi ein cleientiaid a darparu adnoddau i’ch helpu os ydych yn penderfynu dod yn 

gyflogwr. Gobeithio bydd yr isod yn ailadrodd y pwyntiau pwysig, y canllaw a chymorth sydd ar 

gael.  

Cyflogi Cymhorthydd Personol 

Recriwtio 

Mae’r daith yn dechrau gyda’r broses recriwtio a gellir cyflawni hyn mewn gwahanol ffyrdd. Er 

enghraifft, efallai byddwch yn dymuno recriwtio rhywun yr ydych eisoes yn ei adnabod, llunio 

hysbyseb eich hunain, neu fynd at y tîm i gael cymorth a chyngor e.e. ynghylch llunio hysbysebion 

a gwybodaeth ar hysbysebu. Ochr yn ochr â hyn, mae ein porthol Cymhorthydd Personol newydd 

wedi ei lansio, sydd yn cynnig cyfle i edrych ar broffiliau Cymorthyddion Personol a chysylltu ag 

ymgeiswyr yr ydych yn dymuno trafod cyfleoedd gwaith gyda hwy. Efallai bydd defnyddio’r 

porthol yn lle gwych i ddechrau; https://www.siryfflint.gov.uk/cy/Resident/Social-

Services/Direct-Payments/PA-Portal.aspx 

Os byddwch yn parhau i hysbysebu’r rôl, mae gennym dudalen swyddi gwag ar ein tudalennau 

gwe taliadau uniongyrchol, lle gallwch ychwanegu eich hysbyseb. Gall ymgeiswyr sy’n gwneud 

cais anfon eu CV drwy’r porthol hwn, ar ôl y dyddiad cau basio, byddwn yn anfon unrhyw 

geisiadau atoch chi i adolygu. Wrth lunio hysbyseb, dylech ystyried pethau fel:  

 Dim manylion personol ar y cam hwn e.e. cadw’r lleoliad yn fyr, enwi eich tref ond dim 

cyfeiriad a pheidiwch â chynnwys enwau.  

 Darparu trosolwg o beth ydych eisiau ei gyflawni gyda’r cymorth 

 Ystyried pwyntiau pwysig i’w cynnwys ynghylch unrhyw ddiagnosis. 

 Meddyliwch beth sydd o bwys i chi, beth yw eich diddordebau - gall hyn helpu recriwtio 

pobl debyg i chi sy’n rhannu’r un diddordebau a hobiau. 

 Cynnwys manylion ar y dyddiau ac amseroedd yr hoffech gymorth cyflenwi 

 A oes unrhyw hyfforddiant gorfodol y bydd angen ei gwblhau cyn dechrau cymorth  

Wrth symud ymlaen gyda chyfweld, os byddwch eisiau unrhyw gymorth gan y tîm - rydym ar gael. 

Efallai byddwch eisiau trafod cwestiynau addas i ofyn, ond eisiau cynnal y cyfweliadau’n 

 



 

 

annibynnol, ond os yw hyn yn newydd i chi, efallai byddwch yn gofyn i ni fynychu hefyd a 

chynyddu eich hyder.  

Cyflogi Cymorthyddion Personol - Beth i ystyried 

Ar ôl i chi ddod o hyd i rywun yr hoffech gyflogi, mae’n bwysig eich bod yn ystyried y camau 

canlynol: 

 Sicrhau bod ganddynt wiriad y Gwasanaeth Datgelu a Gwahardd gwell perthnasol/ 

cyfredol mewn lle cyn i’r cymorth ddechrau neu cysylltwch â’r Tîm Cefnogi  Taliadau 

Uniongyrchol os yw gwiriad y Gwasanaeth Datgelu a Gwahardd newydd ei angen. 

 Ystyried gofyn am eirdaon gan gyflogwyr blaenorol. 

 Cwblhau eich dyletswyddau dan ‘rhestr wirio hawl i weithio’. 

https://www.gov.uk/government/publications/right-to-work-checklist  

 Ystyried os oes unrhyw hyfforddiant gorfodol ei angen cyn i’r Cymhorthydd Personol 

ddechrau. 

 Cael cynllun ymsefydlu ar gyfer y Cymhorthydd Personol fel eu bod yn gwybod beth a 

ddisgwylir ac i deimlo’n hyderus a hapus yn eu rôl newydd. 

 Cwblhau asesiadau risg perthnasol 

 Sicrhau bod contractau cyflogaeth mewn lle o ddyddiad dechrau eich Cymhorthydd 

Personol 

 Ystyried cynllun wrth gefn e.e. sut y bydd cymorth yn cael ei gyflenwi pan fydd eich 

Cymhorthydd Personol ar wyliau 

Ar gyfer yr uchod i gyd bydd y Tîm Cefnogi Taliadau Uniongyrchol wrth law i drafod unrhyw un 

o’r pwyntiau ymhellach.  

Efallai bydd modd ateb eich ymholiad drwy asesu tudalennau gwe taliad uniongyrchol: 

www.siryfflint.gov.uk/TaliadauUniongyrchol 

Hyfforddiant Cymhorthydd Personol 

Wrth ystyried hyfforddiant ar gyfer eich Cymhorthydd Personol, efallai bydd angen cyflawni 

hyfforddiant gorfodol ar gyfer y swydd e.e. codi a symud yn gorfforol, hyfforddiant 

meddyginiaeth ayyb sydd yn hanfodol i’r swydd, ond hefyd mae hyfforddiant ar gael i gefnogi 

datblygiad proffesiynol parhaus.  

Rydym wedi gweithio gyda sefydliad ar-lein o’r enw Grey Matter Learning i ddarparu hyfforddiant 

ar-lein a hygyrch i holl Gymhorthyddion Personol. Gall Gymhorthyddion Personol fanteisio ar 

gyrsiau craidd ynghyd â chyfleoedd am ddatblygiad proffesiynol parhaus. Ochr yn ochr â hyn mae 

Gemma wedi bod yn gweithio ar greu sesiwn ymsefydlu unigryw i Gymhorthyddion Personol sydd 

yn cyflenwi modiwlau a fydd yn helpu rhoi sylfaen o wybodaeth gyffredinol dda i 

Gymhorthyddion Personol ar gyfer eu rôl. Byddem yn cynghori bod pob Cymhorthydd Personol 

newydd yn cyflawni’r ‘Tystysgrif Ymsefydlu Cymorthyddion Personol’, mae’r cwrs yn cymryd 6 

awr a byddent yn cael eu talu am yr amser i gwblhau hyn. I gael rhagor o wybodaeth, cysylltwch 

â: dp.support@siryfflint.gov.uk 

Mae cyfleoedd hyfforddiant eraill dal ar gael e.e. drwy’r tîm datblygu gweithlu awdurdod lleol. 

Mae llefydd eraill i gael mynediad at hyfforddiant ar gael drwy: 

www.siryfflint.gov.uk/cy/Resident/Social-Services/Direct-Payments/Training.aspx 

Cyngor Cyfreithiol 

Efallai bydd adegau lle bydd arnoch angen cyngor cyflogaeth fwy arbenigol er enghraifft, os nad 

yw’r swydd Cymhorthydd Personol yn parhau ac mae arnoch angen eu gwneud yn ddi-waith neu 

os oes gennych broblem gyda’ch Cymhorthydd Personol. Peidiwch â phoeni, mae cyngor a 

chyfarwyddyd wrth law.  

Mae eich Yswiriant Atebolrwydd Cyflogwr yna i helpu, mae gennych fynediad at gymorth 

cyfreithiol drwy eich polisi. Mae ganddynt dimau wrth law i drafod unrhyw fater cyfraith 

cyflogaeth sydd gennych e.e. terfynu contractau, rheoli salwch a mamolaeth. Os ydych yn ansicr 

os yw eich sefyllfa angen cymorth cyfreithiol, cysylltwch â’r tîm i drafod eich ymholiad, ac os bydd 

angen byddwn yn eich cyfeirio at eich yswirwyr i gael rhagor o gymorth. Felly mae’n bwysig eich 

bod yn cadw eich polisi mewn lle am gyfnod cyflogi staff ac adnewyddu’r polisi’n flynyddol.  

Gweithdai Cyflogaeth 
I gael rhagor o gymorth cyflogwr, mae’r darparwyr yswiriant wedi cynnig trefnu diwrnod 

hyfforddiant i unigolion sydd yn cyflogi Cymorthyddion Personol gan ddefnyddio Taliadau 

Uniongyrchol. Bydd hyn yn darparu cyfle i ddysgu mwy am fod yn Gyflogwr, cyfraith cyflogaeth, 

rôl y cwmni yswiriant a Thaliadau Uniongyrchol, a chyflwyno unrhyw gwestiynau sydd gennych 

am eich swydd.  

Cyn y gallwn gadarnhau, rydym eisiau canfod gan ein cyflogwyr os bydd hyn o fantais iddynt hwy. 

Ar ôl i ni gael digon o ymatebion a diddordeb, yna gallwn barhau i ofyn i ddarparwyr drefnu hyn.  

Os ydych yn credu y byddai diwrnod hyfforddiant Cyflogwyr Taliadau Uniongyrchol yn fanteisiol, 

cysylltwch â’r tîm ac mi allwn ychwanegu eich manylion i’r rhestr:  

01352 701100 / dp.support@siryfflint.gov.uk 

Gwiriadau’r GDG ac adnewyddu 

Cofiwch y gall y Tîm Cefnogi Taliadau Uniongyrchol gefnogi gwiriadau CDG newydd cyn y bydd 

unrhyw Gymhorthydd Personol yn dechrau gweithio, os oes gwiriad CDG perthnasol a diweddar 

mewn lle eisoes. 

 Nid oes cost i chi am y gwasanaeth hwn. Mae gwiriadau CDG hefyd angen eu hadnewyddo bob 

3 blynedd yn eich cyflogaeth, felly cadwch gofnod o ddyddiad diwethaf un eich Cymhorthydd 

Personol a chysylltwch â’r tîm i gael cymorth i adnewyddu. 

Sut i gysylltu gyda’r Tîm Cefnogi Taliadau Uniongyrchol. 
Nodyn atgoffa ar sut y gallwch gysylltu â’n tîm:  

 Rhif Cyswllt y Tîm - 01352 701100 

 Cyfeiriad e-bost y tîm – dp.support@siryfflint.gov.uk 

 Tudalen Facebook – @Flintshire Direct Payments Support 

Ochr yn ochr gyda’n dulliau cysylltu arferol, gallwn hefyd ddefnyddio galwadau fideo i wneud ein 

gwasanaethau’n fwy hygyrch. Os hoffech drafodaeth drwy alwad fideo ac yn hoffi cymorth i 

sefydlu hyn, cysylltwch â’r tîm.  

Cyfryngau Cymdeithasol  
Ffordd arall o gysylltu â’n tîm ond hefyd i gysylltu â defnyddwyr taliad uniongyrchol eraill yw 

drwy ein tudalennau cyfryngau cymdeithasol;  

Chwiliwch am Flintshire Direct Payment Support ar Facebook a @FCCDPST ar Twitter. 

Yn olaf…hoffem glywed gennych chi 

Rydym yn edrych ar ffyrdd i wella’r gwasanaeth, felly hoffem glywed gennych chi. Gallwch 

ddefnyddio’r manylion cyswllt uchod i ddarparu adborth, croesawir holl adborth ac 

awgrymiadau. Hefyd hoffem glywed sut mae taliadau uniongyrchol o bosib yn effeithio ar eich 

bywyd.  

Mae ein tudalennau cyfryngau cymdeithasol hefyd yno i chi gael mynediad atynt, i ddod o hyd i 

dderbynwyr taliad uniongyrchol a rhannu gwybodaeth yr ydych yn credu y byddai o fudd 

iddynt.  

 

Diolch eto gennym i gyd yn y Tîm Cefnogi Taliadau Uniongyrchol.  

 

 

 

 

* Os hoffech eich newyddlen yn Saesneg, yna cysylltwch â’r tîm a byddwn yn hapus i ddarparu 

fersiwn Saesneg i chi * 

mailto:dp.support@siryfflint.gov.uk
https://www.facebook.com/Flintshire-Direct-Payments-Support-104913654254587/news_feed
https://twitter.com/FCCDPST

